
Disgrifiad Swydd: Gwasanaethau Proffesiynol

	Unedau Gwasanaeth Proffesiynol:
	Cyllid

	Teitl y Swydd:
	Cyfarwyddwr Cyllid Cysylltiol - Rheoli ac Adrodd Ariannol - Gradd 10a

	Adran/Pwnc:
	Cyllid

	Cyflog:
	Gradd 10a: £71,465 – £82,927 

	Oriau gwaith:
	35 awr yr wythnos

	Contract:
	Parhaol

	Lleoliad:
	Campws Parc Singleton/Campws y Bae



	
Cyflwyniad
	Fel sefydliad sydd yn ei hanfod yn egwyddorol, yn bwrpasol ac yn wydn, wedi'i nodweddu gan werthoedd, diwylliant ac ymddygiadau pendant, mae angen gweithlu gwasanaethau proffesiynol ar Brifysgol Abertawe â'r sgiliau amrywiol angenrheidiol i gyflawni rhagoriaeth

	Gwybodaeth gefndirol
	· Mae hon yn rôl arweinyddiaeth uwch gyda chyfrifoldeb diffiniedig clir ar gyfer maes strategol Cyllid, sy'n debygol o fod ar draws y Brifysgol, a bod a'r cyfrifoldeb cyffredinol am gynnal uniondeb gweithredol ar draws y Cyfadrannau a'r Gwasanaethau Proffesiynol. Rheolwr llinell deiliad y swydd fydd y Prif Swyddog Ariannol ond gallai fod yn atebol yn uniongyrchol i'r Cyngor, am faes strategol diffiniedig. Bydd yn cael ei rymuso i weithredu ar ran y Cofrestrydd yn ogystal â bod yn un o'r dirprwyon enwebedig, i'r Prif Swyddog Ariannol.
· Yn ogystal â chyfrifoldebau fel Cyfarwyddwr Cysylltiol, bydd deiliad y rôl yn ymgymryd â rôl arweinyddiaeth uwch yn yr Adran Gyllid. Bydd rôl y Cyfarwyddwr Cysylltiol yn cael ei gyfuno â rôl Pennaeth Rheoli ac Adrodd Ariannol.
· Gan weithio'n agos gyda'r Cyfarwyddwr Cysylltiol Cyllid - Gwasanaethau Cyfrifeg a Busnes Ariannol, bydd deiliad y swydd yn arwain gwaith dydd i ddydd yr Adran Gyllid a bydd yn dirprwyo ar gyfer y Prif Swyddog Ariannol pan fo angen.
· Bydd deiliad y swydd yn gweithio ar y cyd â rhanddeiliaid allweddol yn y Brifysgol a gyda'r tîm rheoli ariannol i sicrhau bod gwybodaeth reoli cyllid o safon yn cael ei darparu er mwyn galluogi arweinwyr y Brifysgol i gynllunio, cyflwyno a monitro gweithgarwch gweithredu.
· Fel Pennaeth tîm Rheoli Ariannol y Gyfadran, bydd deiliad y swydd yn gyfrifol am arwain ar waith Cyllid y Cyfadrannau/Gwasanaethau Proffesiynol, gan sicrhau bod canlyniadau'n alinio â gweledigaeth ac uchelgais strategol y Brifysgol.
· Gydag arweinyddiaeth weladwy a modelu ardderchog, bydd deiliad y swydd yn arwain swyddogaeth Rheoli Cyfrifeg gydlynol a dylanwadol, gan ddatblygu gallu ymarferol a dealltwriaeth gan ragweld anghenion y sefydliad. Byddwch yn deall yr amgylchedd busnes lleol a sefydliadol, yn nodi risgiau, yn cynnig mewnwelediadau ac atebion hyblyg ac arloesol ar sail dealltwriaeth o gyfeiriad y sefydliad yn y tymor hir, gan lywio ac alinio'r atebion system yn briodol.
· Bydd deiliad y swydd yn chwarae rôl allweddol wrth weithio gyda thimau Rheoli Gweithredol y Gwasanaethau Proffesiynol/Cyfadrannau wrth ddatblygu a chyflwyno'r cynllun busnes i sicrhau llwyddiant cynllunio, blaengynllunio, gwneud penderfyniadau, cyflawni a gwerthuso.

	· Gan weithredu ag ymdeimlad cryf o bwrpas, bydd yn defnyddio ei arbenigedd proffesiynol i gynghori a dylanwadu ar gydweithwyr yn hyderus i sicrhau darpariaeth gwybodaeth ariannol gyson a chywir. Bydd yn gwerthuso ei effaith ei hun yn barhaus er mwyn gwella fel gweithiwr proffesiynol ac ysgogi lefelau uchel o berfformiad.
· Bydd gan ddeiliad y swydd gyfrifoldeb am dîm o staff cymwysedig proffesiynol. Mae hyn yn cynnwys swyddi uwch Partneriaid Busnes Cyllid Strategol, Partneriaid Busnes Cyllid, a thîm o gyfrifwyr rheoli (wedi'u rheoli gan y Partneriaid Busnes Cyllid).

	

















Prif Ddiben y Swydd
	1. Cyfrifoldeb am baratoi a chyflwyno gwybodaeth rheoli cyllid ansawdd uchel ar gyfer y Brifysgol yn enwedig o ran y broses cynllunio busnes blynyddol, gan weithio mewn partneriaeth ag uwch-arweinwyr y brifysgol, uwch-gydweithwyr cyllid a rheolwyr perthnasol, gweithredu fel aelod o dîm arweinyddiaeth y gyfadran a bod yn gyfrifol am feithrin gwybodaeth am lefelau galluoedd yn y gyfadran/swyddogaeth yn erbyn gofynion y dyfodol, i nodi bylchau a risgiau i uchelgais strategol y gyfadran a'r brifysgol a chymryd cyfrifoldeb am weithredu strategaeth.
2. Bod yn gyfrifol am nodi anghenion rheoli cyllid y Brifysgol. Bod yn atebol am ddatblygu a chytuno ar gynlluniau busnes sy'n cwmpasu cyfnod cynllunio hir a gosod safonau fel y prif weithiwr cyllid
e.e. safonau sy'n gyfatebol i ddisgwyliadau'r corff cyfrifeg proffesiynol fydd yn sicrhau bod canlyniadau cyllid yn cael eu cyflawni ar amser, i'r lefel ofynnol, mewn amgylchedd rheoli mewnol gwydn a bydd yn galluogi'r Brifysgol gyflwyno ei chynllun busnes ac ariannol strategol uchelgeisiol.
3. Bod yn atebol am ganlyniad cyllidol strategol y Brifysgol, gyda lefel awdurdod sy'n gyfatebol i aelod o uwch-dîm gweithredol y gyfadran, gan ddelio ag uwch-reolwyr nad ydynt yn arbenigwyr ariannol, a gweithio'n agos gyda chydweithwyr cyllid eraill i ddatrys problemau ar draws y Brifysgol.
4. Datblygu a chynnal perthnasoedd dylanwadol gydag uwch-randdeiliaid ar draws y Brifysgol i feithrin gwybodaeth am alluoedd ariannol presennol a nodi bylchau a risgiau wrth gyflwyno prosiectau strategol y Brifysgol a phroses cynllunio busnes flynyddol y Brifysgol
5. Bod yn gyfrifol am gydweithio â chydweithwyr ledled y Brifysgol gan ddefnyddio sgiliau arweinyddiaeth i ddatblygu gwybodaeth a rennir, atebion integredig ac arloesol i heriau a gweithgareddau ariannol fel rhan o gynllun a strategaeth y sefydliad.
6. Mabwysiadu ymagwedd gwelliant parhaus, defnyddio gwybodaeth reoli pobl ystyrlon i sicrhau bod atebion cyllid yn ychwanegu gwerth, eu bod yn unol â gweledigaeth y Brifysgol ac yn sbarduno perfformiad cynaliadwy ar gyfer y sefydliad a chwsmeriaid.
7. Gweithio gyda chydweithwyr yn yr adran Gyllid gan ddarparu ymagweddau arloesol ac ysbrydoledig i sicrhau'r gallu uchaf o ran perfformiad presennol ac yn y dyfodol drwy'r adran er mwyn gwireddu gweledigaeth strategol y Brifysgol.
8. Edrych tuag allan a chanolbwyntio ar y dyfodol, craffu ar y gorwel a defnyddio rhwydweithiau proffesiynol i feincnodi ac ymchwilio i dueddiadau ac ymagweddau arloesol a fydd yn sicrhau gweledigaeth y Brifysgol. Chwilio am gyfleoedd i wella cynaliadwyedd ariannol yn gydweithredol mewn perthynas â rheoli incwm, gwariant, asedau, atebolrwydd, a llif arian yn y coleg gan ddefnyddio dealltwriaeth o arfer gorau a gweledigaeth y brifysgol i ddylanwadu ar benderfyniadau busnes.
9. Cyflawni canlyniadau llwyddiannus drwy bobl, gan gefnogi, datblygu a herio timau i lwyddo. Bod yn atebol am greu diwylliant sy'n ysgogi eraill i fod yn arloesol a chanolbwyntio ar ganlyniadau a pherfformio'n effeithiol i fwyafu llwyddiant yr adran a'r Brifysgol. 




	
	10. Cymryd rhan mewn hyfforddiant a gweithgareddau meithrin gwybodaeth sy'n gysylltiedig â chyllid i gynyddu sgiliau a gallu rheolwyr a rhanddeiliaid eraill fel y bo'n briodol.

	







Dyletswyddau Cyffredinol
	1. Cyfrannu'n llawn at bolisïau Galluogi Perfformiad ac Iaith Gymraeg y Brifysgol.

2. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol.
3. Arwain wrth wella perfformiad iechyd a diogelwch yn barhaus drwy ddealltwriaeth dda o'r proffil risg a thrwy ddatblygu diwylliant cadarnhaol o ran iechyd a diogelwch.
4. Unrhyw ddyletswyddau eraill y gellir eu disgwyl o fewn diffiniad y radd, yn unol â chyfarwyddyd y Prif Swyddog Ariannol neu ei gynrychiolydd enwebedig.
5. Sicrhau bod rheoli risg yn rhan gynhenid o'ch gweithgareddau beunyddiol i sicrhau bod arferion gwaith yn cydymffurfio â Pholisi Rheoli Risg y Brifysgol.
6. Ceisio, darparu a gweithredu ar adborth i alluogi gwelliant, gan dderbyn cyfrifoldeb am eich datblygiad proffesiynol parhaus eich hun.
7. Fel adran perfformiad uchel, mae Cyllid yn gwella o hyd, a disgwylir i holl weithwyr Cyllid gyflawni rolau gwahanol ym meysydd eraill Cyllid neu'r brifysgol yn ehangach er cynnydd personol a phroffesiynol neu lle bo'n weithredol ofynnol.

	








Gwerthoedd y Gwasanaethau Proffesiynol
	Mae holl feysydd y Gwasanaethau Proffesiynol ym Mhrifysgol Abertawe yn gweithredu yn unol â chyfres ddiffiniedig o Werthoedd Craidd
– Gwerthoedd y Gwasanaethau Proffesiynol  – a disgwylir i bawb ddangos ymrwymiad i'r gwerthoedd hyn o'r adeg cyflwyno cais am swydd i gyflawni eu rolau o ddydd i ddydd.  Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.

Rydym yn Broffesiynol
Rydym yn ymfalchïo mewn defnyddio ein gwybodaeth, ein sgiliau, ein creadigrwydd, ein gonestrwydd a’n doethineb i ddarparu gwasanaethau arloesol, effeithiol ac effeithlon ynghyd ag atebion o safon ardderchog.

Rydym yn Cydweithio
Rydym yn ymfalchïo mewn amgylchedd gweithio rhagweithiol a chydweithredol o gydraddoldeb, ymddiriedaeth, parch, cydweithio a her, i ddarparu gwasanaethau sy'n ceisio rhagori ar anghenion a disgwyliadau cwsmeriaid.

Rydym yn Ofalgar
Rydym yn cymryd cyfrifoldeb am wrando ar ein myfyrwyr, ein cydweithwyr, ein partneriaid allanol a'r cyhoedd, eu deall ac ymateb yn hyblyg iddynt, fel bod pob cysylltiad rhyngddyn nhw a ni yn brofiad personol a chadarnhaol.
Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.

	


Manyleb Person
	Meini Prawf Hanfodol:
Gwerthoedd Arweinyddiaeth:
· Tystiolaeth o greu diwylliant sy’n cyflawni canlyniadau llwyddiannus drwy bobl, datblygu a herio timau i lwyddo ac ymfalchïo mewn darparu gwasanaethau ac atebion proffesiynol.
· Y gallu i rymuso timau i weithio gyda’i gilydd ac ar draws swyddogaethau i gyflawni canlyniadau llwyddiannus sy’n rhagori ar anghenion a disgwyliadau cwsmeriaid, a chreu amgylcheddau sy’n dangos cydraddoldeb, yn meithrin ymddiriedaeth, parch a her.




	
	· Profiad o greu amgylcheddau sy’n nodi, yn deall ac yn rhoi blaenoriaeth i ddiwallu anghenion y cwsmeriaid, ac ysgogi ac ysbrydoli timau i ddarparu’r safonau uchaf o ofal personol.

Côd Moeseg:
Mae'r egwyddorion yn seiliedig ar y Côd Moeseg Rhyngwladol ar gyfer Cyfrifyddion Proffesiynol ac mae'n amlinellu'r ymddygiadau a ddisgwylir gan gyfrifydd proffesiynol.
· Gonestrwydd – i fod yn ddiffuant ac yn onest.
· Gwrthrychedd – i beidio â pheryglu penderfyniadau oherwydd rhagfarn, gwrthdaro buddiannau neu ddylanwad gormodol.
· Cymhwysedd Proffesiynol a Gofal Dyladwy – i ennill a chynnal gwybodaeth a sgiliau proffesiynol, ac i weithredu'n ddiwyd.
· Cyfrinachedd – i barchu cyfrinachedd yr wybodaeth angenrheidiol.
· Ymddygiad proffesiynol – i gydymffurfio â deddfau a deddfwriaethau perthnasol.


Cymwysterau:
· Cymhwyster cyfrifeg proffesiynol gydag un o'r cyrff cyfrifo sy’n aelod o Bwyllgor Ymgynghorol y Cyrff Cyfrifyddiaeth (CCAB), e.e. ACCA, ICAEW, CIMA.
· O leiaf bum mlynedd o brofiad ar ôl ennill y cymhwyster.

Profiad:
· Tystiolaeth o brofiad gwaith proffesiynol ariannol mewn sefydliad cymhleth
· Profiad o arweinyddiaeth cyllid lwyddiannus, datblygu a gweithredu cyllid strategol ar lefel sefydliadol neu leol a dylanwadu ar randdeiliaid allweddol i gefnogi'r cynllun gweithredu Cyllid.
· Tystiolaeth o arwain ac ysgogi newid sylweddol a'i roi ar waith drwy bobl, gan eu galluogi i berfformio'n effeithiol. Bod yn ardderchog wrth gynllunio, trefnu, blaenoriaethu a mabwysiadu ymagwedd ragweithiol at gyflawni canlyniadau.
· Tystiolaeth o ddefnyddio sgiliau dylanwadu i sicrhau bod atebion sydd wedi'u dylunio i hwyluso nodau ariannol strategol y Brifysgol yn cael eu rhoi ar waith yn llwyddiannus.
· Hanes blaenorol o fodelu ymddygiadau arweinyddiaeth ar lefel uwch, gan ddangos dewrder a hyder i siarad yn fedrus a herio eraill, hyd yn oed pan fydd gwrthwynebiad, gan ddefnyddio arbenigedd proffesiynol.
· Profiad diamheuol o ddatblygiad proffesiynol parhaus, gan gymryd cyfrifoldeb personol am geisio adborth a gweithredu arno i ddysgu a datblygu fel gweithiwr proffesiynol.
· Tystiolaeth o gymhwyso egwyddorion gwelliant parhaus a defnyddio dangosyddion perfformiad allweddol pobl ystyrlon i adolygu'r agenda Cyllid er mwyn ychwanegu gwerth sefydliadol.
· Tystiolaeth o ddefnyddio dull arwain trwy hyfforddi i feithrin gallu a sbarduno perfformiad.
· Tystiolaeth o ddylunio, cyflwyno a gwerthuso ymyriadau hyfforddiant a hwyluso sy'n cael effaith ac sy'n cyflawni canlyniadau o ansawdd uchel i wella sgiliau a gallu rheolwyr llinell a rhanddeiliaid eraill.
· Tystiolaeth o arwain tîm yn llwyddiannus, creu diwylliant sy'n cymell eraill i fod yn arloesol, i ganolbwyntio ar ganlyniadau a pherfformio'n effeithiol i fwyafu twf y sefydliad.
· Tystiolaeth o weithio gyda'r gymuned gyllid i ddatblygu gwybodaeth a rennir, blaenoriaethau a gweithgareddau fel rhan o gynllun a strategaeth y sefydliad.
· Tystiolaeth o sganio'r gorwel a rhwydweithiau proffesiynol, meincnodi ac adnabod tueddiadau ymchwil ac ymagweddau arloesol i alluogi gwelliannau.



	
	· Profiad diamheuol o gyflawni cynllun gweithredu Cyllid i lefel ac amserlen y cytunwyd arnynt, cymryd cyfrifoldeb dros randdeiliaid o ran diffyg cyflawni a rhoi camau gweithredu priodol ar waith.
Gwybodaeth a Sgiliau:
· Tystiolaeth o ddarparu gwasanaeth cyllid proffesiynol, effeithlon sy'n canolbwyntio ar gwsmeriaid, gan ddangos lle mae canlyniadau wedi cael eu cyflawni mewn da bryd ac i'r lefel y cytunwyd arni.
· Tystiolaeth o fod yn atebol am gyflawni canlyniadau Cyllid drwy gynllunio systematig yn unol â'r safonau a'r amserlenni cytunedig.
· Tystiolaeth o ddefnyddio gwybodaeth a data gwrthrychol i gynorthwyo'r rheolwr llinell o ran adnabod risgiau a chyfleoedd i sicrhau gweithredu'n briodol.
· Tystiolaeth o wybodaeth am ddeddfwriaeth, polisïau a gweithdrefnau Cyllid perthnasol a chydymffurfio â’r rhain.
· Tystiolaeth o echdynnu a gwerthuso data i ddarparu gwybodaeth o safon i gynorthwyo wrth wneud penderfyniadau.
· Tystiolaeth o ymdrech ragweithiol i geisio adborth a gweithredu arno i wella fel gweithiwr proffesiynol, gan gymryd cyfrifoldeb am eich datblygiad proffesiynol parhaus eich hunan.
· Tystiolaeth o ymagwedd edrych tuag allan a chanolbwyntio ar y dyfodol, craffu ar y gorwel a defnyddio rhwydweithiau proffesiynol i nodi tueddiadau ac ymagweddau arloesol a fydd yn llywio strategaethau.
Meini Prawf Dymunol:
· Gwybodaeth a dealltwriaeth o’r sector Addysg Uwch.
· Profiad o weithio gydag Agresso Business World/U4ERP.
· Y gallu i gyfathrebu yn Gymraeg.
Iaith Gymraeg:
Lefel 1 – ‘ychydig’ (ni fydd angen i chi allu siarad Cymraeg i gyflwyno cais am y rôl hon)
e.e. ynganu geiriau Cymraeg, enwau lleoedd, enwau adrannau. Gallu ateb y ffôn yn y Gymraeg (bore da / prynhawn da). Gallu defnyddio/dysgu geiriau ac ymadroddion sylfaenol pob dydd (diolch, os gwelwch yn dda, esgusodwch fi). Gallwch gyrraedd Lefel 1 drwy gwblhau cwrs hyfforddiant un awr.
Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

	


Additional Information
	Ymholiadau anffurfiol:
Am ragor o wybodaeth, cysylltwch â XXXXX

Mae'r Brifysgol yn ymrwymedig i gefnogi a hyrwyddo cydraddoldeb ac amrywiaeth yn ei holl arferion a gweithgareddau. Rydym yn ymdrechu i greu amgylchedd cynhwysol a chroesawn geisiadau gan ymgeiswyr amrywiol o'r grwpiau nodweddion gwarchodedig canlynol: oedran, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil (gan gynnwys lliw croen, cenedligrwydd, tarddiad ethnig a chenedlaethol), crefydd neu gred, rhyw, tueddfryd rhywiol.


[image: Athena SWAN Charter Silver Award logo 2017][image: H:\Vacancies\Masters\logos\HR Research Excellence.jpeg][image: H:\Vacancies\Masters\logos\Stonewall Logo.jpg]
image2.png
Athena
SWAN




image3.jpeg
hr

1R EXCELLENCE IN RESEARCH




image4.jpeg
’ t Stonewall

CYMRU

DIVERSITY CHAMPION




image1.jpeg
Prifysgol Abertawe
Swansea University

R ————




